
I. Sarrera 

Bere jarduera-programari jarraikiz, Comptos Ganberak Vianako Udalaren 2006ko Kontu Orokorraren fiskalizazioa egin du. 

Mendabiako Udalak 3.757 biztanle ditu, eta hauexek dira bertako zifra adierazgarrienak 2006ko abenduaren 31n:
	Erakundea
	Aitorturiko betebeharrak
	Aitorturiko eskubideak
	Langileak  2006-12-31n

	Udala
	3.821.253
	5.360.587
	23



Udala sarturik dago Jurramendiko Mankomunitatean, eta haren bidez ematen ditu uraren ziklo integralaren zerbitzuak, hiri hondakin solidoen kudeaketa- eta tratamendu-zerbitzuak. Halaber, sartuta dago Elizagorria, Mendabia, Sartaguda eta Sesmako Oinarrizko Gizarte Zerbitzuen Mankomunitatean, eta haren bidez ematen du, besteak beste, etxez etxeko laguntza.

Toki entitateari aplikatzekoa den araubide juridikoa, funtsean, honako hauek osatzen dute:

· Nafarroako toki administrazioari buruzko uztailaren 2ko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako toki araubidea gaurkotzeari buruzko urriaren 29ko 11/2004 Foru Legea.

· Toki araubidearen oinarriak arautzeko apirilaren 2ko 7/1985 Legea.
· Nafarroako Administrazio Publikoen zerbitzuko Langileen Estatutua.
· Kontratu publikoei buruzko foru araudia.
· Dirulaguntzei buruzko 38/2003 Lege Orokorra.
· Lurraldearen antolamendu eta hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren exekuzio oinarriak eta gainerako barne araudia.
Txostenak sei atal ditu, sarrera barne. Bigarren atalean txostenaren helburuak agertzen dira. Hirugarrenean, eginiko azterlanaren norainokoa; eta, laugarrenean, Kontu Orokorrari, legezkotasunari eta finantza egoerari buruz dugun iritzia. Bosgarren atalean gure lanetik atera daitezkeen azken ondorioak aurkezten ditugu eta, seigarren eta azkenekoan, berriz, erakundearen barne-antolaketa eta –kontrola hobetzeko egokitzat jotzen ditugun iruzkin, ondorio eta gomendioak biltzen dira, arloen arabera.
Halaber, txostenarekin batera bost eranskin doaz, non jasotzen diren dirusarrerak eta gastuak, kapituluen arabera, aurrekontuen emaitzaren eta diruzaintzako gerakinaren kalkulua, zenbait ratio, eta auditaturiko ekitaldian udalak zuen balantzea.
Lan hau egitean emandako laguntza eskertzen diegu udaleko langileei.
II. Helburua
Nafarroako toki administrazioari buruzko uztailaren 2ko 6/1990 Foru Legeari, Nafarroako toki ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Mendabiako Udalaren 2006ko ekitaldiko kontu orokorraren fiskalizazioa egin dugu.
Txostenaren helburua da honako hauei buruzko gure iritzia adieraztea:
a) Fiskalizatutako entitatearen Kontu Orokorrak fidelki islatzen ote duen alderdirik behinenetan entitatearen finantza-egoera eta aurrekontuaren likidazioa eta lorturiko emaitzak, eta guztiok onartuak diren kontabilitate printzipio eta arauei jarraituz prestatu ote den eta horiek uniformetasunez aplikatu diren.
b) Entitateak eginiko jarduerari aplikagarri zaion legeriaren betetze-maila.
c) Erakundearen egoera finantzarioa 2006ko abenduaren 31n.
Txostenak biltzen ditu udalaren antolamendua, barne kontrola eta kudeaketa hobetzeko beharrezkotzat jo ditugun iruzkin eta gomendioak.
III. Norainokoa
Comptos Ganberak Mendabiako Udalaren 2006ko ekitaldiko Kontu Orokorraren fiskalizazioa egin du.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontuaren emaitza eta diruzaintza-gerakina.
· Egoeraren balantzea.
· Galera eta irabazien kontua.
Udalak Kontabilitate Publikoari buruzko Plan Orokorra ezarrita dauka. 

Beraz, eginiko lanak hauxe izan du arretagai: dirusarrerei eta gastuei buruzko kapitulu ekonomikoak eta ondare-masak berrikustea, horretarako aztertuz antolamenduari, kontabilitateari eta barne-kontrolari dagozkien hainbat puntu.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako fiskalizazio printzipioei eta arauei jarraituz, eta aurreko urteetako lanetan agerian utzi diren baldintzen eta arazoen arabera beharrezkotzat jo ditugun proba guztiak aplikatuz. Prozedura horien artean, laginen teknika, edo kontusail nahiz eragiketa zehatz hautatuak berrikustekoa, erabili da.

IV. Iritzia

Egin dugun lanaren norainokoarekin bat, Mendabiako Udalaren 2006ko ekitaldiko Kontu Orokorra aztertu dugu. Udalaren erantzukizuna da kontuaren prestaketa eta edukia.
Gure azterketan oinarriturik, honako iritzi honetara iritsi gara:
IV.1. Udalaren 2006ko ekitaldiko kontu orokorra.
· Udalaren ondasunen inbentarioa gaurkotzeke dago.
Arestian aipaturikoaren ondorioak alde batera utzita, udalaren 2006ko ekitaldiko kontu orokorrak fidelki islatzen ditu, alderdirik behinenetan, gastuen eta dirusarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke 2006an entitatearen jarduera ekonomiko eta finantzarioa oro har legezkotasun printzipioari jarraituz egin dela.

IV.3. 2006ko abenduaren 31ko finantza-egoera.

Hasierako aurrekontua 6.134.472 eurokoa da, eta behin betikoa, berriz, 7.034.978 eurokoa. Betetako gastuek eta dirusarrerek 3.821.253 eta 5.360.587 euro egin dute, hurrenez hurren. Gastuen betetze-maila ehuneko 54koa da, eta dirusarrerena ehuneko 76koa.
Udalaren baliabideen ehuneko 38 transferentzia arruntei eta kapital transferentziei dagokie, ehuneko 33 inbertsio errealen besterentzeari eta ehuneko 22, berriz, zerga eta tasei.
Gastuen betetze-maila txikiaren arrazoia da, batez ere, 2006an izandako inbertsioen betetze-maila baxua, ehuneko 34koa; hala ere, horietako batzuk 2007an amaitu ziren.
Ekitaldia ixtean aurrekontuko emaitza doitua 477.576 eurokoa zen. 2006ko abenduaren 31n, zorra 1.483.619 eurokoa zen. Ekitaldi horretan zehar ez da mailegu berririk eskatu.
Mendabiako Udalak 2006ko abenduaren 31n duen finantza egoeraren ezaugarriak honakoak dira: zorpetze maila baxua –zorpetzea ehuneko 3koa da eta badu zorpetzeko ahalmena, zorpetze muga ehuneko 16koa baita–, eta, gainera, gastu orokorretarako diruzaintzako gerakina 1.525.702 eurokoa da.
V. Amaierako ondorioa
Laburtuz, eta amaierako ondorio gisa, esan genezake udalak egokiro kudeatzen dituela bere aurrekontuak. Hala ere, udalak ondokoa egin beharko du:
· Aurrekontuaren kudeaketaren barne kontroleko mekanismoak indartu eta osatu behar dira, egindako eragiketak ziurtatzeko eta bermatzeko; batez ere, saldoak berdinkatu eta berraztertzeari, kontabilitate printzipioei eta inbentarioak eguneratzeari dagokienez.
VI. Iruzkinak, ondorioak eta gomendioak
Jarraian azaltzen dira, kudeaketa-arlo bakoitzerako, gure aburuz udalak bete behar dituen gomendio nagusiak, bere antolaketa-sistemak, prozedurak, kontabilitatea eta barne-kontrola hobetzeko.
VI.1. Alderdi orokorrak
· Aurrekontua eta hari dagozkion eranskinak onetsi behar dira haiek aplikatu behar diren ekitaldia hasi baino lehen.
· Diruzaintzako eta kontu-hartzailetzako eginkizunak bereizi behar dira, ahal den neurrian.
VI.2. Inbentarioa-Ibilgetua
· Ondasunen udal inbentarioa eguneratu behar da.
· Udal inbentarioa etengabe eguneratzeko eta hura kontabilitatearekin konektatzeko bidea emanen duten prozedurak diseinatu eta aplikatu behar dira, ibilgetuari buruzko altak eta bajak kontabilizatu eta dokumentazioa artxibatzeko prozedurak definituz eta ezarriz, kontu hauei aplikatzekoak zaizkien irizpideen arabera.
· Ibilgetua osatzen duten kontabilitate-saldoak eta ibilgetua eskuratzeko jasotako diru-laguntzak aztertu eta garbitu behar dira, udalaren ondasunak ongi isla ditzaten.
VI.3. Langileria
2006ko langileria gastuek 975.000 euro egiten dute; alegia, aitorturiko betebehar guztien ehuneko 26, eta ehuneko 6 handitu dira aurreko urtearekin alderatuta.
Honela osatzen da plantilla organikoa:
	
	 Mailak
	

	
	A
	B
	C
	D
	E
	Guztira

	Idazkaria
	1
	
	
	
	
	1

	Kirol-koordinatzailea
	
	1
	
	
	
	1

	Administrari-ofiziala
	
	
	2
	
	
	2

	Administrari laguntzailea
	
	
	
	2
	
	2

	Udal agenteak eta beste zerbitzu batzuk
	
	
	3
	
	
	3

	Mendiko zaindariak
	
	
	2
	
	
	2

	Eskola-guneko atezaina
	
	
	
	1
	
	1

	Igeltsero ofiziala
	
	
	
	2
	
	2

	Traktore paladunaren gidaria
	
	
	
	1
	
	1

	Zerbitzu anitzetako langilea
	
	
	
	
	8
	8

	 
	1
	1
	7
	6
	8
	23


Zerbitzu anitzetako langile lanpostu bat betetzeko kontratazio espedientea aztertu dugu, eta ondorioztatu dugu indarrean dagoen araudia modu egokian bete dela.
Kontu-hartzaile lanpostua hutsik dago plantilla organikoan eta haren eginkizunak beste langile batzuek egiten dituzte. Ez da lanpostu hori betetzeko prozedurarik gauzatu aplikagarri zaion araudiaren arabera. Honako hau gomendatzen dugu:
· Nafarroako toki entitateen esparru orokorraren barruan, kontu-hartzaile lanpostuaren egoera erregularizatzea.
VI.4. Administrazio-kontratazioa.
Atal honetan xehakaturik agertuko ditugu, alde batetik, hornidurak erosi eta zerbitzuak emateari buruzko alderdiak eta, bestalde, inbertsioak.
VI.4.1. Ondasun arrunt eta zerbitzuen erosketak.
Bigarren kapituluko gastuek 1.019.772 euro egin dute 2006an, 2005ean baino ehuneko 3 gehiago, eta hori da udalak eginiko osoko gastuaren ehuneko 27.
2006ko ekitaldian udalak ez du zerbitzurik kontratatu; hala ere, aztertu dugu “zurgintza lanen” kontratazioa, 2003an publizitaterik gabe negoziaturiko prozeduraren bidez esleitu zena, bai eta ordainagirien lagin bat ere, eta ondorioztatu dugu izapidetzea egokia izan zela.
VI.4.2.Inbertsioak.
2006an, inbertsioek 1.481.453 euro egin zuten, eta horrek udalaren urteko gastuaren ehuneko 39 egiten du.
Ondoko kontratazio-espedienteak aztertu ditugu, lizitazio aurrekontuekin batera:
· Ikastetxeetako lanak, 349.714 euro.
· Lizarra etorbideko eta Estación etorbideko zoladura eta espaloiak, 624.747 euro. 

· Herriko zenbait kaletako zoladura, 115.276 euro.
· Zahar-etxearen inguruko kaleetako zoladura, 247.668 euro.
Lan horiek esleitzeko erabili den prozedura lehiaketa izan da eta lanak ez daude bukatuta. Azterketatik ondorioztatu dugu izapidetzea legeak ezarritakoari jarraikiz egin dela. Hala ere, gomendatzen dugu:
· Kontratuen esleipenaren publizitatea egitea, ezarritako epean, zenbatekoaren arabera hala dagokionean.
VI.5. Hirigintza.
Mendabiako udal plana 2004ko ekainaren 18an onetsi zen behin betikoz, eta 10/1994 Foru Legearen arabera izapidetu zen.
Mendabiako udal plana izapidetzen ari zen bitartean indarrean sartu zen Lurralde antolamenduari eta hirigintzari buruzko abenduaren 20ko 35/2002 Foru Legea. Lege honek 3 urteko epea ezartzen du planak homologatzeko; horrenbestez, kontuan hartu ez diren balizko alderdiei dagokienez, aipatu xedapena gogorarazi nahi dugu, bai eta ondokoei buruzkoak ere:

· Hirigintza  hitzarmenen erregistro bat sortzea, indarrean dagoen legeriak eskatzen duen dokumentazioarekin.

· Lurraren udal ondarearen erregistroa eta kontrola ezartzea.
Txosten hau eman da araudi indardunak ezarritako izapideak bete ondoren.
Iruñean, 2008ko maiatzaren 15ean.
Lehendakaria, Luis Muñoz Garde
Eranskinak
1. eranskina.- Dirusarrerak eta gastuak kapitulu ekonomikoen arabera
Dirusarrerak kapitulu ekonomikoen arabera
	Dirusarreren kapitulua
	Hasierako kredituak
	Aldaketak
	Behin betiko aurreikuspenak
	Aitorturiko eskubide garbiak
	Betetakoa (%)
	Likidatua, guztira
	Likidatua (%)
	Kobratzeko dagoena

	1. Zuzeneko zergak
	744.150
	
	744.150
	721.562
	96,96
	690.659
	96
	30.904

	2. Zeharkako zergak
	200.000
	
	200.000
	155.378
	77,69
	138.582
	89
	16.796

	3. Tasak, prezio publikoak eta beste dirusarrera batzuk
	285.100
	100
	285.200
	309.334
	108,46
	292.473
	95
	16.861

	4. Transferentzia arruntak
	1.184.150
	13.045
	1.197.195
	1.102.501
	92,09
	1.077.429
	98
	25.072

	5. Ondare dirusarrerak eta apro. kom.
	440.872
	
	440.872
	410.312
	93,07
	323.598
	79
	86.714

	6. Inbertsio errealen besterentzea
	1.700.000
	
	1.700.000
	1.745.940
	102,70
	5.939
	0
	1.740.001

	7. Administrazio orokorrak entitateari transferitutakoa
	1.041.200
	
	1.041.200
	915.559
	87,93
	154.498
	17
	761.062

	8. Aktibo finantzarioak
	
	887.361
	887.361
	
	
	
	
	0

	9. Pasibo finantzarioak
	539.000
	
	539.000
	
	0,00
	
	-
	0

	Dirusarrerak, guztira
	6.134.472
	900.506
	7.034.978
	5.360.587
	76,20
	2.683.178
	50,05
	2.677.409


Gastuak kapitulu ekonomikoen arabera
	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketak
	Likidatua (%)
	Ordaintzeko dagoena

	1. Langile-gastuak
	1.037.550
	31.000
	1.068.550
	974.871
	91,23
	965.161
	99
	9.711

	2. Gastuak, ondasun arruntetan eta zerbitzuetan
	1.160.732
	13.145
	1.173.877
	1.019.772
	86,87
	950.337
	93
	69.435

	3. Finantza-gastuak
	35.280
	
	35.280
	12.329
	34,95
	12.328
	100
	0,5

	4. Transferentzia arruntak
	310.000
	8.234
	318.234
	258.322
	81,17
	247.767
	96
	10.555

	6. Inbertsio errealak
	3.515.750
	848.127
	4.363.877
	1.481.453
	33,95
	1.409.908
	95
	71.546

	7. Kapital-transferentziak
	600
	
	600
	
	0,00
	
	
	0

	9. Pasibo finantzarioak
	74.560
	
	74.560
	74.506
	99,93
	74.506
	100
	0

	Gastuak, guztira
	6.134.472
	900.506
	7.034.978
	3.821.253
	54,32
	3.660.007
	95,78
	161.246


2. eranskina.- Aurrekontuko emaitzaren kalkulua
	Aitorturiko eskubideak (2006)
	5.360.586,88

	(Aitorturiko betebeharrak, 2006)
	3.821.253,15

	
	

	Aurrekontu emaitza
	1.539.333,73

	
	 

	(Urteko finantzaketa-desbideraketa positiboak)
	1.420.407,30

	Urteko finantzaketa-desbideraketa negatiboak
	156.947,87

	
	 

	Diruzaintzako gerakinarekin finantzaturiko gastuak
	201.701,92

	
	 

	Aurrekontu emaitza doitua
	477.576,22


3. eranskina.- Diruzaintza-gerakinaren egoera-orria 2006ko abenduaren 31n
	Kontzeptua
	Saldoa

	
	Indarreko ekitaldiko eskubideak, kobratzeko daudenak
	2.677.408,60

	
	Itxitako ekitaldiko eskubideak, kobratzeko daudenak
	270.609,02

	
	Aurrekontuz kanpoko dirusarrerak
	6.395,75

	
	Ordainketen itzulketak
	0,00

	
	(Dirubilketa zaileko eskubideak)
	-129.451,22

	
	(Aplikatzeko dauden dirusarrerak)
	-1.583,40

	Kobratzeko dauden eskubideak
	2.823.378,75

	
	
	

	
	Indarreko ekitaldiko betebeharrak, ordaintzeko daudenak
	161.245,88

	
	Itxitako ekitaldiko betebeharrak, ordaintzeko daudenak
	1.351,94

	
	Dirusarreren itzulketak
	0

	
	(Aplikatzeko dauden gastuak)
	0,00

	
	Aurrekontuz kanpoko gastuak
	156.654,00

	Ordaintzeko dauden betebeharrak
	319.251,82

	
	
	 

	Diruzaintzako funts likidoak
	935.081,87

	
	
	 

	Finantzaketa-desbideraketa metatu negatiboak
	-

	
	
	 

	Diruzaintza-gerakina, orotara
	3.439.208,80

	
	

	Finantzaketa atxikia duten gastuen diruzaintza-gerakina
	624.398,05

	
	

	Baliabide atxikien diruzaintza-gerakina
	1.289.108,60

	
	

	Gastu orokorretarako diruzaintza-gerakina
	1.525.702,15


4. eranskina.- 2006ko ratioak
	Adierazlea
	2006

	Dirusarreren betetze-maila
	%76,20

	Gastuen betetze-maila
	%54,32

	Kobrantzen betetzea
	%50,05

	Ordainketen betetzea
	%95,78

	Zorpetze-maila
	%3,22

	Zorpetze-muga
	%16,53

	Zorpetze-ahalmena
	%13,31

	Aurrezpen garbia
	%13,31

	Langileriaren indizea
	%25,51

	Inbertsioaren indizea
	38,77%

	Dirulaguntzekiko menpekotasuna (1)
	%36,40

	Dirusarrerak biztanleko
	1.427

	Gastuak biztanleko
	1.017

	Dirusarrera arruntak biztanleko
	718

	Gastu arruntak biztanleko
	603

	Tributuen bidezko dirusarrerak  biztanle bakoitzeko
	316

	Finantza-zama biztanleko
	23

	Zorra biztanleko
	398


 (1) Ez ditu barnean hartzen zazpigarren kapituluko urbanizazio kuotak.
5. eranskina. Balantzea 2006ko abenduaren 31n
AKTIBOA
	Izena
	2006
	2005
	Aldea

	1 -
	Ibilgetu materiala
	9.032.026
	8.370.304
	661.722

	2 -
	Ibilgetu ez-materiala
	618.182
	516.481
	101.701

	3 -
	Erabilera orokorrerako azpiegiturak eta ondasunak
	4.440.096
	3.758.765
	681.331

	4 -
	Herri ondasunak
	-1.114.430
	594.811
	-1.709.241

	5 -
	Ibilgetu finantzarioa
	240
	240
	

	a
	ibilgetua
	12.976.114
	13.240.601
	-264.487

	
	
	
	
	

	7 -
	 Izakinak
	
	
	

	8 -
	Zordunak
	2.945.545
	1.153.610
	1.791.934

	9 -
	Kontu finantzarioak
	1.072.848
	1.325.554
	-252.706

	10 -
	Egoera iragankorrak, aldizkatzeak eragindako doitzeak
	
	
	

	11 -
	Aplikatzeko dagoen emaitza
	
	
	

	C 
	Ibilkorra
	4.018.392
	2.479.164
	1.539.228

	 
	 
	
	
	

	AKTIBOA, GUZTIRA
	16.994.506,74
	15.719.765
	1.274.742

	 
	 
	
	
	


PASIBOA
	Izena
	2006
	2005
	Aldea

	1 -
	Ondarea eta erreserbak
	7.306.931
	7.306.931
	

	2 -
	Ekitaldiko emaitza ekonomikoa (etekina)
	4.905.543
	4.411.951
	493.592

	3 -
	Kapital-dirulaguntzak
	2.977.579
	2.132.796
	844.783

	A
	Funts berekiak
	15.190.053
	13.851.678
	1.338.375

	
	
	
	
	

	4 -
	Jasotako prestamenak, maileguak, fidantzak eta gordailuak
	1.483.619
	1.558.125
	-74.506

	C 
	Epe luzeko hartzekodunak
	1.483.619
	1.558.125
	-74.506

	
	
	
	
	

	5 -
	Itxitako aurrekontuetako hartzekodunak eta aurrekontuez kanpokoak
	319.252
	297.601
	21.651

	6 -
	Aplikatzeko dauden kontusailak eta aldizkatzearen ondoriozko doitzeak
	1.583
	12.362
	-10.779

	D
	EPE LABURREKO HARTZEKODUNAK.
	320.835
	309.963
	10.873

	
	
	
	
	

	PASIBOA, GUZTIRA
	16.994.507
	15.719.765
	1.274.742

